
MINUTI

Il-Minuti tal-Laqgħa Nru. 7 li saret fit-3 ta' Frar, ġew konfermati.

  THE CHAIRMAN (Onor. Leo Brincat):  Nixtieq nibda billi ninforma lill-kumitat bil-korrispondenza li rċevejna bejn l-aħħar laqgħa u llum rigward l-item li qed niddiskutu bħalissa, jiġifieri r-rapport ta' l-awditur.  Nistieden lis-segretarja tal-kumitat sabiex tagħmel riferenza għalihom.

  L-ISKRIVANA:  Mingħand l-Awditur Ġenerali rċevejna kopja ta' ittra mibgħuta lilu mill-Professur Carmelo Agius, irċevejna dokumenti mingħand is-Sur Gauci Borda, liema dokumenti jinkludu l-informazzjoni mitluba minn dan il-kumitat waqt l-aħħar laqgħa, irċevejna informazzjoni mingħand is-Sur Stellini  għal domanda li wkoll tqajmet waqt l-aħħar laqgħa mill-Onor. Charles Mangion, u rċevejna wkoll facsimile mingħand is-Sur Saviour Ellul bħala Chairman tal-Malta Fishfarming Ltd. sabiex jattendi għal din il-laqgħa u jagħmel anke verbal submission.                
  THE CHAIRMAN:  Nifhem li l-korrispondenza ġiet iċċirkolata lill-membri tal-kumitat kollha.

L-Onor. Mangion.

  ONOR. CHARLES MANGION:  Mr Chairman, xtaqt nagħmel riferenza għall-aħħar laqgħa fejn l-Onor. Pullicino kien staqsa  taħt liema vot tidher iċ-ċifra ta' Lm181,000 li ġiet ivvotata għan-National Aquaculture Centre (NAC) li kont semmejt jien fil-laqgħa ta' qabel.  Jien nixtieq nirriferih għal paġna 268 ta' l-Estimi ta' l-1996 - Vote 43 Recurrent - Expenditure by Cost Centre 08 - Lm181,124.

  THE CHAIRMAN:   Qabel nistieden lill-mistednin li ndikajna iktar kmieni nixtieq nagħmel appell. L-ewwelnett irrid nagħmilha ċara li m'għandi ebda ħsieb li nillimita d-diskussjoni, pero' biex ma ntawlux bla bżonn nixtieq li jkun hemm domandi diretti min-naħa tal-membri lill-mistiedna tagħna, u ma jkunx hemm cross-debates u lanqas interruzzjonijiet bejn il-mistiedna nfushom.  Li nixtieq li jsir hu li min-naħa tagħna ngħarblu l-istqarrijiet li jkunu saru, forsi jsiru anke xi counter statements, imbagħad naslu għall-konklużjonijiet u r-rakkmandazzjonijiet tagħna.  

RAPPORTI TA' L-AWDITUR ĠENERALI GĦAS-SNIN 1996 U 1997 - KONTINWAZZJONI

  THE CHAIRMAN:  Nistieden issa lill-Awditur Ġenerali, lid-Deputat tiegħu,   lis-Segretarju Permanenti fil-Ministeru għall-Agrikoltura u Sajd flimkien ma' xi staff li għandu miegħu, kif ukoll lill-Professur Ghirlando għall-Malta University Services Ltd. (MUS) sabiex jingħaqdu magħna madwar il-mejda. 

Is-Sur Joseph G. Galea, is-Sur John A. Bonnici, is-Sur Edward Gauci Borda u l-Professur Robert Ghirlando ħadu posthom madwar il-mejda.

  THE CHAIRMAN: Kummenti? L-Onor. Mangion.

  ONOR. CHARLES MANGION:   Mr Chairman, xtaqt nerġa' mmur lura lejn fejn konna waqafna ġimgħatejn ilu fejn jien kont staqsejt lis-Sur Gauci Borda fejn kien imur ir-revenue li jidħol mill-bejgħ tal-fingerlings in excess of the 200,000 li hemm stipulat fil-kuntratt.  Il-mistoqsija kienet:  Kemm kien sena b'sena l-eċċess fuq il-200,000 fingerling li nbiegħu miċ-ċentru u mar għand l-MUS, fis-sens li kien hemm infringement tal-ftehim?  Sur Gauci Borda, tista' tgħidli mill-1992 sa l-1996 - sena b'sena - kemm kien ir-revenue mill-bejgħ li sar in excess of 200,000 fingerlings li mar għand l-MUS?

  IS-SUR EDWARD GAUCI BORDA (Segretarju Permanenti fil-Ministeru għall-Agrikoltura u Sajd):  Kemm kien ir-revenue naħseb li diġa' għednih.  L-invoices kienu jagħmluhom l-MUS li ġimgħatejn ilu ssottomettew lil dan il-kumitat l-accounts tagħhom, liema accounts juru l-flus li daħlu ta' dak il-ħut, in-numru ta' ħut li nbiegħ fl-1996/97 u n-numru ta' ħut li nbiegħ - dejjem in excess of 200,000 - fl-1995/96.  Sfortunatament, għal xi raġuni jew oħra, f'dawn l-istess accounts ma hemmx kemm inbiegħ ħut in excess of 200,000 for the years 1994/95, 1993/94 - qed ngħid sentejn għaliex l-accounting year tagħhom hija from 1st October to 30th September - u lanqas jgħidu kemm nbiegħ ħut in excess of 200,000 - jgħidu l-valur pero' ma jgħidux il-units - għas-sena 1992/93 u lanqas ma jgħidu għall-perijodu qasir from lst August 1992 to 30th September 1992.   

  Madanakollu m'huwiex diffiċli biex tinħadem dik il-figura għaliex aħna diġa' ssottomettejna wkoll lil dan il-kumitat figuri li juru kemm kien in-numru ta' fingerlings li ħarġu u għal min ħarġu; fil-fatt din hija l-istess kopja li ngħatat lill-Inspector Raymond Cremona bid-data tat-30 ta' April, 1998.  Jiġifieri jekk wieħed joqgħod jiġbor dawn l-ammonti u dejjem inaqqas minnhom il-200,000 fingerling imsemmija fil-kuntratt, għandu jasal għall-ammont ta' kemm suppost inbiegħu.  Pero' ma rridux ninsew li d-diffikulta' hija li jidher - pero' l-figuri f'dan il-każ reġgħu ma ngħatawlniex mill-MUS - li mhux bilfors - anzi jien nissuspetta li hekk hu - li l-ħut li ħareġ mill-NAC kienu qed jinħarġu kontijiet għalih mill-MUS.  Infatti jien diġa' mmarkajt li ħarġu l-kwantitajiet kbar ta' ħut claimed for research - fuq dak għandna ċerti statements  rilevanti li m'humiex għar-research - ...

  ONOR. CHARLES MANGION:   Ħu paċenzja ħalli nsegwu pass pass. Mela aħna qegħdin ngħidu li fl-1995/96 inbiegħu aktar minn 200,000 fingerlings u l-eċċess mar għand l-MUS.  Din hija r-risposta li jridu jikkonfermawha jew jgħidu l-kuntrarju ...

  IS-SUR EDWARD GAUCI BORDA:  Skużani Onorevoli, għaliex qed tgħid li l-eċċess mar għand l-MUS?  

  ONOR. CHARLES MANGION:  Għax hekk qed jiġri.

  IS-SUR EDWARD GAUCI BORDA:   Imma fil-fatt ir-revenue kollu jmur għand l-MUS.

  ONOR. CHARLES MANGION:   Iva, imma r-revenue mill-bejgħ mill-200,000 fingerling imur għandhom skond il-kuntratt.

  IS-SUR EDWARD GAUCI BORDA:   Iva, kellhom dritt iżommuh.  

  ONOR. CHARLES MANGION:  Allura la hu skond il-kuntratt lanqas għandna għalfejn insemmuh; il-mistoqsija tqum fuq l-eċċess.  Jiġifieri waħda qed tgħid li fis-sentejn 1995/96 ċertament  li kien hemm excess revenue li mar għand l-MUS u qed tgħid ukoll li nbiegħ ħut li ma kienx ġie invoiced, imbagħad ġie covered, biex ngħidu hekk, għaliex intqal li kien qed imur for experimental purposes.   Hekk qed tgħid? 

  IS-SUR EDWARD GAUCI BORDA:  Ċerti kwantajiet konsiderevoli, kwantita' waħda ta' 157,500 ħuta ...

  ONOR. CHARLES MANGION:  Għal liema sena?

  IS-SUR EDWARD GAUCI BORDA:   Dawn ħarġu f'Ġunju ta' l-1995 li jingħad marru biex bihom issir riċerka għan-nom tal-fishfarm li jismu Fish and Fish.  Irriżultali wkoll li dan il-fishfarm ħass in-neċessita' li jagħti bonus lill-ħaddiema, tista' tgħid kollha, anke dawk li m'għandhomx x'jaqsmu mal-laboratorju bħal, per eżempju, il-mastrudaxxa, talli saret din ir-riċerka.   Dawn huma l-affarijiet li xtaqt spjega għalihom.

  ONOR. CHARLES MANGION:   Fish and Fish hija xi entita' privata jew tal-gvern?

  IS-SUR EDWARD GAUCI BORDA:   Entita' privata, fishfarm privat. Fil-fatt hawn sitt fishfarms hawn Malta. Darba oħra kienu ħarġu 50,000 ħuta għar-riċerka - il-157,000 dak iż-żmien kienu qed jinbiegħu madwar Lm22,000 u l-50,000 kienu qed jinbiegħu madwar Lm7,000 - lill-fishfarm Malta Fishfarming u li tagħhom ma daħħalna ebda sold. 

  ONOR. CHARLES MANGION:   Li hija entita' privata.

  IS-SUR EDWARD GAUCI BORDA:   Imma dawn għax jidhru li ħarġu hekk.  Kieku f'dawn l-accounts li ġew sottomessi lil dan il-kumitat mill-MUS, ingħatajna  d-dettalji kollha għas-snin kollha, ċioe' kemm ġew invoiced ħut minnhom - għaliex id-diżgwid kien li l-ħut joħroġ miċ-ċentru pero' l-invoices għal xi raġuni joħorġu f'isem l-MUS li naturalment kienu anke jiġbru flus għaliex dawn ma jħallsux cash, tibgħat il-kontijiet, eċċ. eċċ. - jien kont niġi b'risposta iżjed eżatta għad-domanda ta' l-Onor. Membru.  Jien kont inkun nista' ngħid li ħareġ “tant” u ġie invoiced “tant".  Jien naf x'ħareġ, u cioe' nonostante jien din il-ġimgħa ssottomettejt - jidhirli li semmieha ċ-Chairman meta rrifera għall-korrispondenza - estimu tiegħi ta' l-ammont ta' ħut li ma jidhirx.  U dan għamiltu billi ħadt il-valur - għaliex il-valur tawhulna, in-numru ma tawniex għal xi raġuni -  u sibt li fil-perijodu kollu mill-1992 sa Ġunju ta' l-1997, jiġifieri sa fejn għamlu  l-invoicing huma - huwa veru li aħna bdejna mill-1 ta' Lulju imma dan beda joħroġ il-ħut - b'kollox ħareġ 3,585,000 ħuta.  

  Issa jien naf li għas-sentejn 1995/96 u 1996/97, skond l-istatements li ssottomettew l-MUS stess, ħarġu invoices għal 1,102,000 ħuta.  F'dak il-perijodu biss jien diġa' għandi fattwali diskrepanza għaliex f'dawk is-sentejn miċ-ċentru ħarġu 1,757,450 ħuta li minnhom lill-MUS jirriżultalhom  -  għax forsi hekk ġew informati -  1,102,121,  jiġifieri sshopshortfall ta' 655,000. F'sentejn kellhom id-dritt li jagħmlu invoicing u ma jagħtu sodisfazzjon lil ħadd għal 400,000 ħuta - 200,000 kull sena - imma din xorta ħallietni bid-domanda:  Il-255,000 fingerlings li dak iż-żmien kienu qed jinbiegħu madwar 14c-il waħda fejn marru? F'dan il-perijodu m'hemm irrapportat xejn li saret riċerka.  Dawk iż-żewġ ammonti li semmejt fil-bidu, jiġifieri il-157,000 u l-50,000 li ġew allegatament użati għar-riċerka kienu ħarġu qabel.   

  Għall-perijodu l-ieħor, in vista li jien m'għandix l-informazzjoni tal-units, qbadt il-figura totali tal-ħut li nbiegħ, li l-Professur Robert Ghirlando ġentilment issottometta, assumejt - u għamiltha ċara li assumejt - li dan jinbiegħ bl-14c kull waħda u allura wasalt għall-estimu ta' kemm kien l-ammont tal-ħut.  Lili jirriżultali - dan għidtu fi statement iffirmat li bgħatt lil dan il-kumitat - li minn Awissu ta' l-1992 sa Settembru 1995, miċ-ċentru ħriġna - u se nagħti l-figura eżatta - 1,827,652 ħuta.   

  Billi nuża l-formola li għedt li l-valur tiddividih b'0.14 - għaliex kull fingerling roughly kienet tqum 14c - nikkalkula li ġew invoiced  722,000;  I stand to be corrected meta l-MUS jagħtuna the correct figure.   Issa f'dak il-perijodu hemm tliet snin, u allura jekk mill-1,827,000  innaqqas is-722,000 li qed nassumi li ġew issued għall-bejgħ għaliex qed nopera l-prezz ta' 14c each, u nnaqqas ukoll 600,000 li l-MUS kellha dritt iżżomm - u fl-accounts jidher li żammithom, bi dritt - għall-introjtu tagħha, jien erġajt bqajt b'differenza ta'  505,209 li tfisser li b'kollox,  għal dan il-perijodu għad għandi d-domanda f'moħħi: It-total ta' 505,209 u t-total ta' 255,329 li semmejt l-ewwel għas-sentejn fejn għandna l-figuri ċari, u li flimkien jammontaw għal total ta’ 760,538 fingerlings, nistgħu nsibu spjega għalihom?  U jekk dan l-ammont jien napplikalu l-14c each, għall-informazzjoni ta' kulħadd jidhirli li għandi dritt nistaqsi għaliex qed nitkellem fuq somma ta' Lm106,475 li nixtieq spjega tagħha.

  THE CHAIRMAN:   Ippermettili.  Jekk se jsiru l-mistoqsijiet isiru min-naħa tal-membri tal-kumitat u mhux min-naħa tal-membri li qegħdin preżenti hawnhekk.  Investigazzjonijiet li ridtu sodisfazzjon tagħhom, setgħu saru f'ċirkostanzi differenti 'l hinn mil-laqgħat li qed ikollna hawnhekk.  Jiġfieri jien ma nixtieqx li hawnhekk nispiċċaw nagħmlu cross-examination ta' xulxin min-naħa tan-nies li għandna mistiedna hawnhekk preżenti.   Jien nixtieq li l-mistoqsijiet isiru min-naħa tal-membri tal-kumitat lill-mistiedna li għandna hawnhekk illum.

  IS-SUR EDWARD GAUCI BORDA:  Mela, Mr Chairman, jien hawnhekk se nagħmel statement ċar u serju bl-ikbar responsabbilta', statement li jien lest li nerġa' nagħmlu taħt affidavit, basta tkun inkjesta li titlob ix-xhieda kollha bil-ġurament.  

  Jien qabbadt lill-pulizija meta ndunajt li fi żmien li ħadt over jien, Carmelo Galea għan-nom ta' Carmelo Agius li kien telaq mill-NAC kiteb lil universita' barra u qalilhom, kif kien jgħidilhom qabel:  Isma', għandna nieħdu t-tali flus, jekk jogħġobkom ibagħtu ċ-ċekkijiet hawn u ibagħtu tant liri sterlini u ċ-ċekk għamluh f'isem it-tali ironmongery, tant liri sterlini għamluh f’isem it-tali laboratorju u li jibqa' - eżattament li jibqa' - għamluh f’isem it-tali stores u ċ-ċekkijiet ibagħtuhom lili ħalli jien immexxihom.  

  Jien dakinhar ma jidhirlix li kont rash, jien ma kontx lest li nittollera dawn is-sistemi fejn hemm flus tal-gvern involuti u daħħalt lill-pulizija.  U jien stennejt li l-pulizija tagħmel id-dover tagħha.  Il-pulizija ġiet, bdiet b'entużjażmu kbir u dan l-istatement li se nagħmel jien lest biex nirrepetih taħt ġurament.  Ġurnata minnhom ġie uffiċjal għoli tal-pulizija għandi fl-uffiċċju u qalli:  Sur Gauci Borda, aħna r-rapport wasalna biex nagħmluh, naċċertak li se nagħtuk raġun f'kollox - kif fil-fatt tawni raġun f'kollox -  pero' se ngħidu li m'hemmx bażi biex nipproċedu.  Jien ovvjament din ma għoġbitnix; l-isem at this stage m'iniex se ngħidu, 'il quddiem jekk ikun hemm inkjesta forsi ngħidu għax min hu dgħajjef miskin ...   Meta jien staqsejtu:  Imma dan għaliex? Huwa qalli:  Isma', inti trid tifhem li tlieta jew erba' snin oħra inti ma tkunx hawn u llum il-ġurnata titmejjel minn kulħadd, imma jien fadalli karriera quddiemi.   

  THE CHAIRMAN:  Noted.  Hawn iżjed kummenti jew mistoqsijiet?

  IS-SUR EDWARD GAUCI BORDA:   Għalhekk ma sarux kif kellhom isiru l-affarijiet u inti, Mr Chairman, għandek raġun għaliex jien stennejt li l-pulizija tagħmilhom. 

  THE CHAIRMAN:   Ir-rapport tal-pulizija qiegħed quddiemna, issa naħseb kulħadd jista' jasal għall-konklużjonijiet tiegħu.  

  Hawn iżjed mistoqsijiet għall-MUS kif qegħdin preżenti magħna hawnhekk?

  ONOR. CHARLES MANGION:  Mr Chairman, bażikament hawnhekk qed isiru statements u allegazzjonijiet ta' ċerta portata, speċjalment l-aħħar statement li sar, imma naħseb li jkun fair ukoll li fuq l-allegazzjonijiet li ġew imsemmija hawnhekk, fosthom li r-revenue in excess milli dak owned ġie collected mill-MUS li hija entita' tal-gvern, li hemm madwar 600,000 fingerlings unaccounted for, kif ukoll jekk kenitx il-konswetudni li ssir riċerka u jintużaw il-fingerlings tal-NAC għal entitajiet privati - ma nafx x’kienet il-konswetudni għaliex jien ma nafx kif jaħdem l-operat tiegħu - ....  Dawn kienu tliet affarijiet li ġew imsemmija u naħseb li jkun fair li lill-MUS li kienet involuta fil-ġestjoni  wkoll, kif ukoll lil kull min kien involut, nagħtuh il-kelma biex għallinqas jagħmel l-istatement tiegħu at this stage.

  THE CHAIRMAN:  Fil-fatt, anke min-nies li ndikaw li jixtiequ jidhru quddiem il-kumitat, naħseb se jkollna firxa mhux ħażin.  Imma jien nixtieq li qabel nistiednu lill-MUS biex jagħmlu l-kummenti tagħhom, naraw jekk hemmx mistoqsijiet li xtaqna nagħmlu min-naħa tagħna bħala kumitat.  

  La ma jidhirx li hawn mistoqsijiet, nistieden lil Professur Ghirlando sabiex jgħaddi r-rimarki tiegħu.

  PROF. ROBERT GHIRLANDO (Direttur, Malta University Services Ltd.):   Mr Chairman, aħna ma kellniex kontroll fuq il-ħut li kien joħroġ mill-NAC.  In-numri li kienu joħorġu bħala ħut  kien f'idejn il-Professur Agius.   Jien naħseb li huwa importanti li nagħmel distinzjoni f'żewġ perijodi.  Kien hemm żmien, minn meta bdejna noperaw sal-bidu ta’ l-1995, fejn il-ħut kien jinbiegħ mill-NAC u aħna konna nirċievu l-flus u mhux dejjem bilfors irċevejna flus għal kemm kwantitajiet kienu ħarġu. Imbagħad wara l-1995 biex ikun jista’ jkollna kontroll aħjar fuq l-accounting,  peress li wkoll kienet daħlet il-VAT, bdejna noħorġu l-invoices aħna mill-MUS.  

  Dak iż-żmien konna naħdmu b’mod li l-NAC meta tbigħ il-fingerlings tibagħtilna d-delivery note u aħna noħorġu l-invoice fuq dik id-delivery note.  Issa jekk ħarġu iktar ħut milli aħna rċevejna delivery notes, ma naħsibx li hija responsabbilta' ta' l-MUS.  

  Inkwantu għall-excess tal-200,000 fingerling li semmejtu, irrid ngħid li fil-fatt kienet saret addenda għall-agreement tad-29 ta’ Mejju 1992, liema addenda  kienet ġiet iffirmata minni bħala l-MUS, mill-Professur Agius bħala l-NAC u mis-Sur Franco Serracino Inglott għan-nom tal-Ministeru. L-iskop ta' dik l-addenda kien li aħna nieħdu ħsieb id-dħul tal-flus, inżommu 10% bħala administration charges għall-MUS u l-bqija nużawhom bħala fond biex dawk il-flus imbagħad jerġgħu jintnefqu fl-NAC skond l-instructions li konna nirċievu mingħand il-Professur Agius.  Dawk aħna użajniehom biex impjegajna lin-nies, biex investejna f'aktar apparat u ħafna affarijiet bħal dawn li fil-fatt jidhru bħala spejjeż fl-accounts li ppreżentajnilkom ġimgħatejn ilu.  

  Fuq dik il-biċċa tal-flus ta' l-isterlini li semma l-permanent secretary, l-MUS ma daħlet xejn u għalhekk ma nistax nirrispondi jien għaliha.

  THE CHAIRMAN:   Hawn aktar mistoqsijiet lir-rappreżentanti ta' l-MUS.  La ma jidhirx li hawn, nirringrazzjawkom, u nistieden fuq il-mejda lill-Professur Carmelo Agius.

Il-Professur Carmelo Agius ħa postu madwar il-mejda.

 THE CHAIRMAN:  Dr. Agius fil-korrispondenza li nqrat anke f'seduti preċedenti, saru diversi akkużi, biex ngħid hekk, ta' irregolaritajiet.  Ma naħsibx li għandna nerġgħu nidħlu fihom individwalment jew naqrawhom individwalment illum, biss jekk hemm bżonn nagħmluha.  Nistgħu nieħdu l-kummenti tiegħek dwar dan?

PROF. CARMELO AGIUS (Ex-Konsulent tan-National Aquaculture Centre) :  Mr Chairman, nixtieq nagħmilha ċara mill-ewwel li ċerti affarijiet li se ngħid illejla forsi ma jagħmlux ġustizzja fuq is-civil servants li fil-passat għamlu li setgħu biex jgħinuni f'ċirkostanzi diffiċli, pero' sfortunatament din l-istorja waslet sa hawn u jkolli b'mod ta' self-defence ngħid il-verita' kif inħossha u l-fatti kif inhuma, almenu kif narahom jien.   Iċ-ċentru beda mix-xejn ....  Qabel xejn, Mr Chairman, irrid ngħid li  ninnota n-noti tiegħek u se nżomm fil-qosor u kemm jista' jkun to the point,  pero' naħseb li għandi dritt li nitkellem ...

  THE CHAIRMAN:  Fair enough.

  PROF. CARMELO AGIUS:    Grazzi, Mr Chairman.   Iċ-ċentru beda mix-xejn, x'inhu xejn; trabijiet, ħmieġ u abbandun.  Dħalna hemm konna jien, Carmelo Galea li bagħtuh l-Universita' u impressed driver li minflok joqgħod jistenna kien jaħdem u jibni.  Dan ħaddiem tal-gvern.  Nies tekniċi ħadd; li ma kienx għar-reklutaġġ permezz ta' l-MUS, kien ikolli nistenna sitt snin biex jasal l-ewwel scientific officer.  Għamilna ħames snin bla segretarja u fattiga, u kien biss fl-1996 li ġie mibgħut uffiċjal amministrattiv biex jgħin fit-tmexxija tat-torri.  Imbagħad jiskantaw, Mr Chairman, għaliex ma sabux inventarju.  Ma stennewx li nagħmlu jien naħseb dan l-inventarju!   Kienu jafu x'qed jiġri.  Mr Chairman, min irid jara l-affarijiet b'mod oġġettiv jikkonkludi x'irnexxilna nagħmlu mix-xejn, mhux x'ma għamilniex.  Fi żmieni konna naħdmu u mhux inparlaw, Mr Chairman.  

  It-tieni nett nixtieq nagħmiha ċara li jien ma ridtx naħrab mir-responsabbiltajiet, jien qatt ma ħrabt mir-responsabbiltajiet u m’iniex beħsiebni naħrabhom issa.  Nixtieq nagħmilha ċara li l-kuntratt u r-rwol tiegħi suppost kellu jkun ta' konsulent.   L-amministrazzjoni kelli nassumiha by default u jekk hemm xi nuqqasijiet amministrattivi m’humiex ġejjin minni; jien qatt ma kont dilettant ta' l-amministrazzjoni u għalhekk ma naqbilx ma' l-interpretazzjoni tal-kuntratt tiegħi kif ingħatat mill-permanent secretary l-aħħar darba.  Ir-responsabbiltajiet tiegħi kienu li nikkonforma mar-regolamenti iżda fuq livell ta' konsulent.   Hawnhekk irrid ngħid li dan li qed ngħid ktibtu jien, ma qabbadt l-ebda avukat; ktibtu kif inħoss u kif inħoss minn qalbi.  

  Kif kont qed ngħid, ir-responsabbiltajiet tiegħi kienu li nikkonforma mar-regolamenti fuq livell ta' konsulent, mhux ta' bookeeper, skrivan, accountant  u x'naf jien.  Dawn missu pprovdihom il-ministeru.  Infakkar li jien kont biss part-time suppost għaliex l-impjieg tiegħi full-time huwa ma' l-Universita'.   Tistgħu taħsbu kemm kont nagħmel sigħat twal minħabba dan ix-xogħol kollu, plus ammont ta' safar sostanzjali fuq xogħol taċ-ċentru u tal-ministeru.  

  Li tiġi fl-1996 u ssib is-sodda mifruxa kollox sewwa, l-uffiċċju kien sabiħ, il-laboratorji armati, ħut ħiereġ bil-barka ta' Alla, kollox intgħoġob.  Jien stess ħassejt il-bżonn pero' li din l-amministrazzjoni titranġa u aċċettajt mal-ewwel li nikkoopera fl-eżerċizzju tal-Management Systems Unit (MSU); naħseb li kieku kelli x'naħbi kont nirreaġixxi mod ieħor.  Iżda malajr xammejt li l-permanent secretary kellu l-formola lesta mingħajr ma daħal fil-fond tas-sitwazzjoni.  Għalija dan kien determinat in partikolari li jqalfat lill-MUS 'il barra.  Jien, Mr Chairman, la qatt kelli u lanqas għandi sal-lum xi preferenzi lejn korp jew lejn ieħor, biex ma ninftiehemx ħażin, iżda mhux la kemm taqbad u teħles mill-MUS mingħajr ma tippreġudika l-futur tal-proġett.  L-affarijiet riedu jsiru bil-mod, b'mod evalwat, professjonali u ċivili.  Legali u mhux legali, il-kuntratt kien hemm.  L-affarijiet prattiċi riedu jiġu studjati.  Kien hemm fuq kollox numru ta' mpjiegi li riedu jiġu salvagwardati għax dawk kienu jiddependu mill-bejgħ tal-ħut.  U hawn nistaqsi numru ta' mistoqsijiet, Mr Chairman.  

  Għaliex minkejja li jien waqqaft iċ-ċentru mit-trab kont l-inqas wieħed li ġejt ikkonsultat?  Għaliex ir-rapporti ta' l-MSU u  tal-Management Efficiency Unit (MEU) kienu, tista' tgħid, jirriflettu biss il-veduti tal-permanent secretary?   Bid-difetti kollha tagħhom, għaliex dawn ir-rapporti qatt ma ġew segwiti u diskussi?   Għaliex ma ġejtx avżat li l-kuntratt mhux se jiġġeddidli?  Ħallewni naħdem tul Mejju u parti minn Ġunju u fil-frattemp anke kien ġie d-Direttur Ġenerali tal-FAO tal-United Nations u kont inkarigat li ndawru maċ-ċentru -  xogħol uffiċjali.    Ma nistax nifhem kif il-permanent secretary l-aħħar darba qal li jien ma rridx niffirma l-kuntratt meta l-amministrazzjoni tiegħu stess ...  Hawnhekk għandi ittra datata 23 ta' Ġunju, kważi xahrejn wara li skada l-kuntratt, li tgħid l-oppost; tgħid li jien m’iniex se nitħallas għaliex il-kuntratt ma ġġeddidtx.  Jien ngħid li l-Ministru riedni.  Sal-lum ngħid li l-Ministru Noel Farrugia riedni, iżda l-permanent secretary għamel minn kollox biex dan ma jseħħx.  U dan għadu sejjer sal-lum bil-permanent secretary  jgħid bil-miftuħ li l-Prof. Agius jitlaq hu, jew ma nafx xi jgħid, kif jgħiduli.  

  Għaliex meta rċevejt l-ittra li mhux se jiġi rinovat il-kuntratt, ma ridunix nirritorna l-karozza tal-gvern?   Għaliex heddew lil xi impjegati li jekk jiġu jiġbru l-karozza jingħataw charge?  Jien spiċċajt neħodha l-Ħamrun u tlaqt b'tal-linja, Mr Chairman, wara dak kollu li għamilt għal Lm4,000 fis-sena!  

  Ħin minnhom tul din l-istorja daħlu anke fiha periferjament l-Onor. Carmelo Mifsud Bonnici u anke Dr. Noel Zarb Adami - dan kien lejn tmiem l-1997 - biex jipprovaw jgħinu.  Dawn kitbu lill-ministeru.  Għaliex qatt ma rċevew risposta?   Kien jaf il-Ministru b'dik l-ittra, jew inżammet x'imkien?   Veru li l-Ministru ma qabilx mal-permanent secretary li għandhom jiddaħħlu l-pulizija? Fl-istess ġimgħa li ddaħħlu l-pulizija kelli appuntament mas-Sur George Carbone biex nipprovaw niżblukkaw is-sitwazzjoni u dan l-appuntament tħassar.  Mela fl-istess ministeru min qed ifittex soluzzjoni u min qed jipprova jinkrimina!  

  Issa ħalli niġu għall-flus il-kbar li l-pajjiż tilef x'imkien.   U nibda biex nistaqsi:  Għaliex lili qatt ma riedu jiftħuli below-the-line account, u kif warbuni fetħuh mal-ewwel?   Kieku fetħuli below-the-line account way back in 1992, ma kellix għalfejn immur għand l-MUS, kien ikolli l-flessibilta' neċessarja.  Kien hemm below-the-line accounts fil-ministeru, imma lili qatt ma fetħuli wieħed allavolja  xbajt nitlob.  Għaliex meta tlabt li t-tabib Franċiż tiġilu mħallsa l-professional insurance ta’ Lm4,000 fis-sena, id-dipartiment irrifjuta minkejja li hemm budget line item for veterinary services rendered, u kif tlaqt jien ħallsulu kollox inkluż l-edukazzjoni tat-tfal, li tiswa qrib it-Lm3,000?  Mela warrbu lill-Prof. Agius li kellu Lm4,000, u mingħajr ma noħorġu applikazzjonijiet nappuntaw Franċiż li b'kollox jiswa 'l fuq minn Lm15,000, meta dan huwa kkwalifikat u għandu ħafna inqas esperjenza minni!  Niddubita jekk qattx għamel konsulenza waħda għall-FAO, u jien niġi mgħajjat tlieta jew erba' darbiet fis-sena.   Lili jipprovaw iżommuli l-overtime, u Alla jbierek l-overtime għaddej!   Niskuża ruħi li qed nitkellem hekk, pero' wara dawk is-snin kollha jien inħossni bħala omm li tilfet tarbija.  

  Fl-istess ħin, f'meeting mal-Ministru Noel Farrugia lili jgħiduli li ċ-ċentru se nagħmluh profit-making, li n-nies ma nistax nimpjegahom jekk mhux bis-sistema taċ-ċivil, imbagħad kif iwarrab il-Prof. Agius in-nies kollha li kienu ta' l-MUS ġew meħudin fuq il-kotba tal-ministeru, nassumi fuq il-below-the-line account, b'kuntratt li jgħid li jekk il-permanent secretary jitlaq, dan l-istess kuntratt ikun null and void.  Skond informazzjoni li għandi - I stand to be corrected - dan il-kuntratt ġie mibdul lejliet l-elezzjoni.  Mhux ċar, Mr Chairman, li din l-istorja għandha l-għeruq tagħha fl-għira u l-vendikazzjoni?  Tgħidlix għaliex.    

  THE CHAIRMAN:  Ippermettili, jien nixtieq li tagħmel l-istatements tiegħek, imma ma tagħmilx kummenti suġġettivi; inħallu lil kulħadd jasal għall-konklużjonijiet tiegħu.

  PROF. CARMELO AGIUS:  Għandek raġun.  Mr Chairman, jien niskanta kif  il-permanent secretary jiġi hawnhekk u jgħid li n-numru ta' ħut m'għandux ...  Waħda mill-affarijiet li ntqalet u li jien ma naqbilx magħha hija li fiċ-ċentru ma kienx hemm records.   Veru li jien m'iniex accountant u spjegajt li ma kellniex nies biex jagħmlu dan ix-xogħol, pero' records kellna u r-records kont inżommhom sempliċi kif naf jien; begħt tant ħut u għandi tant flus.  Jien qed ngħid illum li tant ma saritx evalwazzjoni -  kellek raġun inti, Mr Chairman, tgħid ...   Qed ngħidlek hekk għaliex inħoss li din missha ġrat sentejn ilu.  Jien inħoss li dawn is-sentejn intilfu, ma sarx eżerċizzju, kieku sar eżerċizzju bejn il-partijiet b'mod ċivili konna noħorġu kollox.  Kollox hemm, Mr Chairman. Sfortunatament il-permanent secretary ħa ħafna xogħol ta' xejn għaliex l-ewwelnett il-ħut kien ħafna ogħla fl-ewwel snin, u kien hemm numru inqas ta' ħut għaliex konna għadna nibdew u t-tekonoloġija kienet għadha kollha skossi u problemi, pero’  kollox hemm kien qiegħed.  Kieku sar xi ħaġa b'awditur indipendenti u  oġġettiv, kieku kollox kien joħroġ.   Kieku hawnhekk illum għandna resume' u intom qegħdin tagħmlu l-konklużjonijiet tagħkom. U dan huwa ċar, Mr Chairman, għaliex wara sentejn jiġi hawnhekk il-permanent secretary u jgħidilna li ma rriżultalux li l-Universita' - wara dak kollu li ntqal kontra l-Universita' u kontra l-MUS - xtrat b'Lm50,000 apparat mingħajr preġudizzju u interessi, u m'għandux x'jaqsam mal-kuntratti, għall-użu esklussiv taċ-ċentru.  

  Għal dak li qal, li l-ħut li ġie reġistrat mibjugħ through il-ministeru kien ta' Lm1,000, jien ngħidlu li hemm madwar Lm24,000.  Lanqas ir-records m'għandhom straight!  Fl-1992 aħna  konna nesportaw il-ħut, u sa dak iż-żmien lanqas biss kien hemm account miftuħ għal fish sales; kien jidħol kollox taħt miscellaneous, mal-ġdur, mal-kaboċċi u mal-pastard.   Dwar il-ħut li kien jintuża  għall-esperimenti - hawnhekk qed nagħti ftit eżempji - kieku fittxu sew, kienu jsibu li hemm ċekk ta' Lm5,600 li ġie mill-kumpannija Fish and Fish għal parti mill-ħut li ntuża f'riċerka applikata.   Kieku staqsa kien ikun jaf li l-għoti ta' grants minn barra huma ħaġa komuni, l-għoti ta' grants ħafna drabi jingħataw fuq bażi personali, u kienu jingħataw lili.  

  Jien, Mr Chairman, il-flus qatt ma kienu ħbieb tiegħi u inqas ma niħħendiljahom, aktar aħjar.  Kien hemm, per eżempju, grant partikolari, mingħalija ta' £Stg50,000 li minnha ħarġu pagi diretti, jiġfieri jien ma missejt xejn, u riedu jħalluli flexibility ta' £Stg.4,000   biex jekk dan l-istudent ikollu bżonn xi ħaġa nkun nista' mmur nixtriha malajr.  Riedu jafdaw lili biha u kieku ma kontx jien, ma kenitx tiġi Malta din il-grant.  U bħal din għamilna ħafna li lanqas jafu bihom.  Per eżempju, kellna grant minn kumpannija Franċiża li llum irriżultat f'fabbrika.  Illum għandna fabbrika li mill-ħaxix li nkabbru fil-baħar tagħmel il-mediċini kontra l-mard ta' l-għadam.   Dawn kienu affarijiet li kienu policy tal-Ministeru dak iż-żmien:  Aħdem close ma' l-industrija; l-importanti li ġġib ir-riżultati.  Jien illum ngħid li b’dan ix-xogħol aħna ftaħna disa’ intrapriżi dak iż-żmien, seba’ fishfarms, kumpannija li tagħmel din il-mediċina u kumpannija li tipproċessa l-ħut.  Dik kienet il-filosofija dak iż-żmien u lili ħadd ma qalli li qed nimxi ħażin.  Il-ħut hemm kien, il-ħut ma tipproduċihx f'ġurnata, imma trid erba' xhur.  Il-ħut ma joqgħodx ġo kikkra jew ġo mug tal-kafe', il-ħut joqgħod fil-kobor.  Mela kienu jafu x'qed jiġri.   Kulma sar kien biex nagevolaw lill-industrija.  

   Issa nixtieq ngħaddi kumment ukoll fuq il-flus ta’ l-MUS.   Għal min ma fehemx - allavolja ma tantx fiha x'tifhem - kellna kuntratt, għaliex il-ministeru ma kellux flus, fejn qsamna l-piż; il-piż kapitali u l-piż rikorrenti.  Ma rridux ninsew li t-tekonoloġija dak iż-żmien kienet għadha tibda, jiġifieri l-affarijiet ma kenux easy bħalma taħsbuhom.  Ridna ndaħħlu t-tekonoloġija f'Malta u bdejna billi ftehmna li nagħmlu joint-venture.  Mr Chairman, jien, bil-budget limitat li kelli, ma stajtx ...   Għal kull Lm10,000 ħut li tipproduċi, tonfoq Lm7,000, u inti ma tistax, bil-budget limitat li jkollok toqgħod tipproduċi l-ħut u jmur lura l-ministeru u ma tara xejn għaliex inkella l-post ma jikbirx b'rata biżżejjed biex tlaħħaq mal-bżonnijiet ta' l-industrija.  

  Imbagħad ġejna għat-tieni parti biex dawn il-flus jiġu riċiklati, biex jikber il-proġett.  Għamilna agreement li kien jgħid li l-flus tal-ħut iżjed imorru għand l-MUS, l-MUS iżommu 10% u aħna nonfqu 90%.   Għaliex sar dan?  Għaliex l-10% li jidher li l-permanent secretary huwa kontriha - u għandu dritt - ...  Jien inħoss, Mr Chairman, li jekk azjenda qed tamministralek u qed tiffinanzja ...  Hawnhekk ma rridux ninsew li meta  r-rota tkun diġa’ bdiet iddur well and good, imma meta għadek se tibda trid timpjega lin-nies.  Issa l-ħut irid sitt xhur minn x'ħin tibda tippjana sakemm jidħlu l-flus.  Allura inti se tmur għand il-gvern jew għand l-universita' u tgħidilhom biex jagħtuk ta' sitt xhur pagi?  Jiġifieri hemm għandek il-financing element, l-element li qed joħorġu flus bil-quddiem, li huma interessi.  Jien mhux biex naqbeż għall-Universita' għaliex wara kollox dan but wieħed ...  Dawn il-flus fejn marru?  U hemm flus kbar.  

  Għal darb’oħra, kieku sar eżerċizzju bil-għaqal, b’formola sempliċi ta’ x'kien hemm fit-torri dak iż-żmien, x'hemm illum, u x'ħarġu tenders mill-ministeru, wieħed kien jara gap kbir.  Il-proġetti kbar -  kbar b'rispett għall-proġett tagħna - ... Kien hemm irdoppjar tal-faċilitajiet tal-hatchery li oriġinarjament swiet Lm100,000, infaqna madwar Lm40,000 jew Lm50,000 oħra biex għamilna hatchery li tipproduċi d-doppju - illum din il-hatchery suppost tipproduċi d-doppju u mhux inqas għaliex meta tlaqt jien ħallejnieha lesta biex tipproduċi d-doppju - għamilna l-workshop tal-mastrudaxxi, il-workshop għall-maintenance technician, l-istores, żewġ laboratorji.   Jiġifieri l-flus kollha hemm qegħdin.  

  THE CHAIRMAN:   Ma naħsibx li huwa kompitu tal-kumitat li nidħlu fil-plus factors li kienu jimmilitaw pożittivament fuq l-amministrazzjoni taċ-ċentru jew fuq ċerti kambjamenti pożittivi li setgħu saru. Dak jiġġudikah ħaddieħor.  Jien nixtieq li kien hemm akkużi speċifiċi - m'iniex ngħid humiex ġustifikati jew le ....

  PROF. CARMELO AGIUS:   Għidli u nirrispondik speċifikament.

  THE CHAIRMAN:  Jekk jista' jkun illimita ruħek għall-akkużi li kien hemm għaliex għad baqagħlna xhieda oħra xi ntellgħu.

  PROF. CARMELO AGIUS:  Pero', Mr Chairman, jien qed nirriferi għall-akkużi b'mod ġenerali li l-flus ta' l-MUS tberbqu.  Jekk tgħidli x'inhuma l-akkużi  speċifikament nirrispondik.

  THE CHAIRMAN:  Ifhimni.  L-aħħar darba kienu nqraw diversi irregolaritajiet, ...

  PROF. CARMELO AGIUS:  Imma jien ma rajthomx, Mr Chairman. Biex inkun għidt il-pura verita’, li naf fuqhom huwa minn dak li ntqal lili l-bieraħ meta ċempluli ta’ "The Malta Independent" - bħalma jaf kulħadd - u jien irrispondejt u għidt il-punto di vista tiegħi.  

  THE CHAIRMAN:  Hawnhekk għandi żewġ faċċati ta’ akkużi, pero’ in summary l-iktar li wieħed jista' jiffoka fuqhom hemm l-akkużi li saru underhand bonus payments lil diversi impjegati ta' l-NAC minn private fishfarm lil min ġie delivered il-ħut free of charge; hemm akkuża oħra li kien hemm 50,000 fingerlings sea bream li jiswew madwar  Lm7,000 li ġew delivered lil fishfarm ieħor fl-istess żmien free of charge;  hemm riferenza għal underhand payments li saru mill-NAC employees in cash mill-hatchery manager; u li kien hemm ksur min-naħa tagħkom, anzi l-akkuża hija min-naħa tal-consultant, ta’ rules and regulations tal-gvern għal dak li għandu x'jaqsam ma' purchasing ta' materjal kif normalment isiru l-affarijiet. Imbagħad kien hemm il-punt, li fil-fatt issemma verbalment anke mis-Sur Gauci Borda llum - għandi hawnhekk it-text tiegħu - li  Mr Carmelo Galea kiteb on behalf of Prof. Carmelo Agius fejn ta struzzjonijiet lil xi debituri biex joħorġu ċerti ċekkijiet dovuti lill-NAC u minflok ma jagħmluhom pagabbli lill-NAC, jagħmluhom pagabbli lil terzi persuni.  Dawn kienu l-punti saljenti tar-rimarki li tqajmu.

  PROF. CARMELO AGIUS:   Mr Chairman, nimmaġina li l-biċċa tat-third parties tirrelata għal grants, fejn jien diġa' spjegajt li dawn, fl-opinjoni tiegħi, ma kellhom ebda dritt li jidħlu.  Jien  kelli student li kien wasal fl-aħħar, u dawn qabdu u kitbu lill-University of Stirling - fl-oponjoni tiegħi taw isem ħażin barra minn Malta - fejn qalulhom biex l-£Stg.2,000 imorru x'imkien ieħor, u dan meta l-istudent kien spiċċa u l-ispejjeż konna għamilniehom.  Imma jien ma ridtx naqla' ħama. 

  Dwar il-fatt tal-ħut ...  Liema kienet?  Għaliex issa qed ninsa daqs kemm hemm!    Dwar l-akkuża li jiena ma mxejtx mar-regolamenti diġa' spjegajt li r-rwol tiegħi kellu jkun ta' konsulent.  Issa la ma pprovdewlix il-faċilitajiet, jien kelli żewġ toroq x'nieħu, jew nara minn fejn insib triq jew nippakkja u nitlaq mnejn ġejt.  Jien ġejt minn barra wara 30 sena, inżilt fil-paga b'50% biex nilħaq din l-ambizzjoni u jiena ma stajtx noqgħod nistenna li jibagħtuli l-amministraturi.  Nerġa' ngħid ukoll li jien dejjem ħdimt bil-mod li flus tal-gvern jintnefqu skond il-proċeduri, u dejjem hekk sar; dejjem ħarġu t-tenders skond il-proċeduri tal-gvern.  Il-flus li ngħataw dirett, jew li ġew pagati through MUS, jew li ġew użati għar-riċerka, kienu flus li qlajna żejda through grants jew through l-attivitajiet tagħna.  Jien qatt ma wżajt flus tal-gvern jekk mhux skond il-proċeduri.  Dan jista’ jiġi verifikat billi wieħed iħares lejn il-karti.  Huwa għalhekk li jien jiddispjaċini li qegħdin hawnhekk illum, għaliex kieku sar dan l-eżerċizzju intern, b'mod ġenwin, b'ideat u b’motivi ġenwini, illum għandna ħafna mir-risposti lesti.  

  Issa dwar il-ħut li qed jirrifjuta għaliex irid ikun judge and jury, jiena lill-pulizija tajthom l-informazzjoni kollha.  Jidher ukoll li lanqas il-fatt li kien hemm Lm5,600 ma kien irreġistrat u llum se ngħid ukoll li din it-tip ta' riċerka -  m'hijiex riċerka klassika fil-laboratorju imma hija riċerka applikata in the field​ -  dak iż-żmien kienet riskjuża ħafna -  forsi llum hija naqra inqas, u dan illum jafuh huma għaliex  mexxew it-torri għal sentejn - għaliex out of season il-ħut ma jbidx daqshekk faċli.  Jien nista’ anke nagħti indirizzi u ismijiet ta' min għandhom ikellmu sabiex nurihom li dawn il-farms ġieli ħarġu Lm9,000 bil-quddiem mingħajr ma kienu jafu x'se jiġri biex ħallsu għall-materjal kollu ta' l-esperiment u anke nefqu b’Lm6,000 bajd tal-ħut - nista' anke nagħtihom l-isem tal-hatchery mnejn ġew; dawn il-farms m'għandhomx għalfejn jixtru bajd għaliex ma jfaqqsux ħut huma, jiġifieri bilfors li huwa każ ġenwin - biex aħna nkunu nistgħu nagħmlu dan l-esperiment out of season.  Jiena lest biex quddiem bord kompetenti nagħti l-informazzjoni dwar x'kien l-iskop tar-riċerka u xi ntlaħaq b’din ir-riċerka.  Nerġa’ ngħid li dawn il-farms ħarġu sa Lm9,000 bil-quddiem mingħajr preġudizzju biex jixtru l-materjal għal dan l-esperiment, jiġifieri dawn diġa' jammontaw għal Lm15,000, flus li dawn ma kenux jafu bihom.

  THE CHAIRMAN:  Hawn iżjed mistoqsijiet min-naħa tal-membri tal-kumitat?  L-Onor. Mangion.

  ONOR. CHARLES MANGION:  Mr Chairman, naħseb li aktar milli noqogħdu nistaqsu,  nikkwerjaw u nagħmlu statements kontra statements, jekk hawn xi ħadd li jixtieq jagħmel xi pożizzjoni tiegħu ...  

  THE CHAIRMAN:  Iva, fil-fatt baqgħalna statements ta' ħaddieħor.  Qabel ma naslu għall-konklużjonijiet tagħna nixtieq li nisimgħu lil kulħadd.

  ONOR. CHARLES MANGION:  Wara li nisimgħu l-istatements mill-partijiet kollha jien kont se nagħmel suġġeriment dwar kif naħseb li għandna nipproċedu, naturalment jekk ikun hawn qbil mill-kumitat.

  THE CHAIRMAN:  Nirringrazzjaw lill-Professur Agius.  Kif għidt aktar kmieni, kellna request li daħlet bejn il-laqgħa ta' l-aħħar darba u din id-darba, mis-Sur Saviour Ellul, chairman tal-Malta Fishfarming Limited, li talab biex jagħmel verbal submissions lil dan il-kumitat flimkien mas-Sur John Ellul u Engineer Anthony Attard. Jekk m'hawnx oġġezzjonijiet nistiednu lis-sinjuri konċernati biex jingħaqdu magħna madwar il-mejda.

Is-Sur Saviour Ellul ħa postu madwar il-medja.

  ONOR. AUSTIN GATT (Segretarju Parlamentari):  Mr Chairman, xtaqt nagħmel dikjarazzjoni fis-sens li għal dawn l-aħħar sentejn jiena kont avukat tas-Sur Ellul, inkluż tal-kumpannija Malta Fishfarming, u allura jidhirli li m'għandix nipparteċipa fid-diskussjoni li tista' tinqala' f'dan il-każ.

  THE CHAIRMAN:  Nirringrazzjawk ta' l-istatement tiegħek.  

  Sur Ellul, qabel ma nistiednu lill-membri għal xi mistoqsijiet, ngħaddu għar-request tiegħek li tagħmel verbal submission lil dan il-kumitat. 

  IS-SUR SAVIOUR ELLUL (Chairman, Malta Fishfarming Ltd.):  Mr Chairman, jien li nixtieq ngħid huwa li fi żmien il-Prof. Agius, meta konna nixtru l-ħut miċ-ċentru, il-kumpannija tagħna spiċċat f'qagħda prekarja mmens, bin-nuqqas kbir ta' ħut li sibna min-numru li ġie invoiced lilna.  Mill-invoice li aħna llum irridu nħallsu, qegħdin nikkontendu li hemm nuqqas kbir ta' ħut f'kull batch li kienet tiġi delivered lilna.  Konna ngħidu, għal darba wara l-oħra li għandna nuqqas ta' ħut, kien jgħidilna li kien se jagħtihulna fil-batch ta' wara, u fil-batch ta' wara, minflok kien ikollna ż-żejjed konna nispiċċaw anke bin-nieqes minn dak li kien ikun hemm fuq l-invoice, mhux miż-żejjed li kien jgħidilna li se jagħtina.  

  Hawnhekk jiena għandi d-dokumenti li aħna għandna fir-records tagħna u jekk inhuma tajbin għalikom nista' nħallihomlkom.  

  THE CHAIRMAN:   Naħseb li jkun aħjar.

  IS-SUR SAVIOUR ELLUL:  Barra minn hekk aħna bgħatna claims ukoll kontra l-NAC - u din irrid nirrikordjaha -  fejn qed ngħidu li ta' ċerti batches li għandna, għadna ma għalaqna qatt għaliex aħna nkunu nafu biss x'għandna nieqes wara li  nagħmlu l-harvest, jiġifieri sena u nofs wara li nirċievu l-ħut.  Biss bit-teknika li l-Professur suppost għandu kien jgħid li hu jkun jaf x'qed jagħtina bil-mod kif kien jiżen il-ħut u jagħmel il-proċedura teknika tiegħu.  Barra minn hekk kien jagħtina l-ħut mill-kbir saż-żgħir imħallat u meta konna nagħmlu claim u ngħidu li għandna l-ħut nieqes kien jgħidilna li kien ikollna l-cannibalism għaliex il-ħuta l-kbira tiekol liż-żgħira.  Jiena nista' ngħid li l-Professur huwa tekniku biżżejjed li dan qatt ma missu għamlu għaliex huwa fid-dmir tiegħu li ma jagħtix dak li huwa ħażin.  U l-ħażin mhux jien kont nafu għaliex jien kont qed nitgħallem.  Fil-fatt il-Professur kien qed jgħallimni u kien anke l-konsulent tagħna, voldieri minn żewġ naħat kien jipprova jgħina.   

  Ma’ dawn id-dokumenti nixtieq inħalli wkoll kopja ta’ ittra li aħna bgħatna lis-Sur  Gauci Borda rigward il-flus outstanding ta' l-MUS.  L-MUS qed tgħid li għandna nagħtuha Lm65,000 filwaqt li aħna nikkontendu li għandna nagħtuha Lm9,000, u dan minħabba l-iżbalji li hemm fl-invoices.  Irrid ngħid li ta’ din l-ittra għadna ma rċevejniex risposta.  L-invoices tal-ħut li konna  nieħdu - fil-fatt għandi invoice minnhom hawnhekk -  kienu jkunu jaqraw hekk:  

"1,787 deformed slow-growers ..."

- dak jagħtihulna b'xejn, voldieri jħalltilna l-ħażin mat-tajjeb  - 

"... 19,245 normal slow growers ..."

-  dak jagħtihulna bi 8c - 

"... 11,964 deformed normal-growers ..."

kien joqgħod jarahom ukoll, ara kemm kien tajjeb!  U dan kien  jagħtihulna b'xejn!  Imbagħad kien jagħtina l-kumplament: 

“ ... 128,789 normal growers ...”

bil-prezz ta' 14c.

  Nista' ngħid ukoll li kemm ilu li spiċċa l-Prof. Agius mill-NAC, il-prezz ta’ dan il-ħut fis-suq Malti raħas b'2c, ma nafx għaliex.  Mr Chairman, jiena nista' nħallilek kopja ta' kollox għall-informazzjoni tagħkom.

  THE CHAIRMAN:  Hawn xi mistoqsijiet li l-membri jixtiequ jagħmlu lis-Sur Ellul?  La ma jidhrix li hawn nirringrazzjak.  

  Jien kont se nagħmel proposta lill-kumitat għall-konsiderazzjoni tiegħu li fid-dawl tad-diversi statements u counter-statements li smajna f'dawn l-aħħar żewġ seduti u nofs, naħseb li jkun opportun li nistiednu lill-Auditor General sabiex  jinvestiga dan il-każ.  Għaldaqstant qed nissuġġerixxi, imma nixtieq nisma' il-kummenti tal-membri tal-kumitat, illi dan il-każ jiġi nvestigat mill-Awditur Ġenerali.  

  Hawn xi kummenti?  L-Onor. Charles Mangion.

  ONOR. CHARLES MANGION:  Mr Chairman, min-naħa tagħna naqbel li għandu jkun hemm investigazzjoni.  Forsi jkun tajjeb li qabel ma niffissaw it-terminu, nistiednu lill-awditur sabiex jagħtina indikattiv u jgħidilna kif iħoss li għandu jagħmel l-affarijiet. 

  IS-SUR JOSEPH G. GALEA (Awditur Ġenerali):  Il-President u l-membri ta’ dan il-kumitat japprezzaw li għal dan l-eżerċizzju jkolli nirrikorri għal outside expertise għaliex dan huwa a very high technical topic.  Pero', biex ngħid hekk, se nsibha diffiċli għaliex ma nafx lil min nista’ nqabbad bħala experts fuq din il-materja; jekk se mmur fuq wieħed li kien qed jiddibatti hawnhekk illejla  ...  Forsi xi ħadd jista' jindikali li hawn iktar experts f'din l-għalqa biex inkun nista' nieħu l-parir tiegħu.  Qed ngħid dan kollu għaliex probabbilment tistaqsuni jekk naħsibx li nlestiha f'xahar, f'xahrejn, f'sitt xhur jew f'sitt ġimgħat.  Qabel ma jkolli ċ-ċertezza li min se jistudjali l-każ huwa available, inkun prusuntuz jekk ngħidilkom li f'xahar se nispiċċaha.  Dak li rrid ngħid.  

  THE CHAIRMAN:  Ninnotaw il-concern tiegħek, pero’ ma nafx il-kumitat kemm 

qiegħed f'pożizzjoni li jindika l-expertise neċessarju.  

  L-Onor. George Pullicino.

  ONOR. GEORGE PULLICINO (Segretarju Parlamentari):  Jiena nista' ngħid li anke minn din in-naħa m'hawn l-ebda oġġezzjoni għal investigazzjoni, pero’ naħseb li huwa importanti ħafna li l-investigazzjoni ma tarax biss l-aspett amministrattiv imma tara wkoll l-implikazzjoni anke tar-riċerka xjentifika.  Għalhekk huwa importanti li min se jagħmel l-assessment jidħol ukoll fir-riċerka xjentifika u l-impatt ta' dak li seta' kien hemm fuq l-amministrazzjoni, għaliex jekk  wieħed jagħmel biss assessment purament amministrattiv, ma naħsibx li nkunu qegħdin naslu għall-konklużjonijiet kif inhu xieraq.

  THE CHAIRMAN:  Naħseb li s-suġġeriment ta' l-Onor. Pullicino għandu jiġi nnotat.

  IS-SUR JOSEPH G. GALEA:  Mr Chairman, forsi nista’ ngħid xi ħaġa oħra bil-permess tagħkom.  Minħabba n-natura ta' l-istess investigazzjoni naħseb li t-terms of reference aħjar ikunu amplifikati biżżejjed li jagħtuna spazju biex naslu għal dak li jixtieq bħalissa l-kumitat  hawnhekk.  

  THE CHAIRMAN:  Jiena naħseb li nistgħu nikkonsultaw ftit lill-membri tal-kumitat, anke sussegwenti għal din il-laqgħa, imbagħad dawn jiġu komunikati  formalment lill-Auditor General.  Hawn aktar kummenti?  L-Onor. Hyzler.

  ONOR. GEORGE HYZLER (Segretarju Parlamentari):  Mr Chairman, naturalment dan huwa suġġeriment li naqbel miegħu għaliex kif forsi tapprezza fl-aħħar seduta jiena stess issuġġerejt li forsi li aħna niżviluppaw ruħna f'qorti tal-poplu m'huwiex l-iktar mod ideali kif jiġi nvestigati dawn it-tip ta' sitwazzjonijiet anke forsi mit-tagħlima li suppost ħadna mill-proċeduri fis-Senat Amerikan fuq materja ftit differenti.  Li pero' xtaqt forsi nissuġġerixxi huwa li kif qegħdin ngħumu f'dan il-baħar, l-Awditur Ġenerali jidħol fil-kwestjoni kollha tal-proġett; bħala pajjiż  għandna interess li jekk hemm irregolaritajiet ovvjament joħorġu fid-dawl, pero' għandna naraw ukoll il-proġett kollu kif inhu.  Voldieri qabel ma nitfgħu iżjed flus fil-baħar naraw daqsxejn l-affarijiet u jien nissuġġerixxi li minflok nillimitaw ruħna għal perijodu in investigazzjoni - dik hija investigazzjoni għal dak li ġara - forsi nieħdu daqsxejn direzzjoni ta' x'qed jiġri issa wkoll u nitfgħuh fl-istess ilma.

  THE CHAIRMAN:  Hawn aktar kummenti?  Ma jidhirx li hawn aktar kummenti.  Min-naħa tagħna, bħala kumitat, nikkomunikaw mas-Sur Galea fil-ġranet li ġejjin.  Nirringrazzja lis-sinjuri kollha għall-attendenza u għas-sehem tagħhom.

  Ngħaddu issa biex niddiskutu l-Ministeru ta’ l-Edukazzjoni, u nistieden lis-Segretarju Permanenti fil-Ministeru ta’ l-Edukazzjoni flimkien ma’ xi staff li qed jakkumpanjah sabiex jingħaqdu magħna madwar il-medja.

Is-Sur Frederick Fearne, is-Sur Charles Mizzi u s-Sur Mario Cacciottolo ħadu posthom madwar il-mejda.

  THE CHAIRMAN:  Nissuġġerixxi li biex inkunu daqsxejn expedient naqbdu l-ewwel il-parti li tittratta l-“Arts” li dak iż-żmien, fl-1996, kienet tagħmel parti mill-ġustizzja u li llum tagħmel parti mill-Ministeru ta' l-Edukazzjoni.  Għandna follow-up audit fuq il-Manoel Theatre f'paġna 72.  

  Jidher li kien hemm xi kummenti min-naħa ta' l-awditur dwar ċertu tightening up li seta' kien hemm f'diversi affarijiet, bħal self ta' kostumi u affarijiet simili.  Jista' s-segretarju permanenti jirrapporta xi progress jew updating sar min-naħa tal-ministeru f’dan ir-rigward?

  IS-SUR FREDERICK FEARNE (Segretarju Permanenti fil-Ministeru ta’ l-Edukazzjoni):  Iva hawnhekk għandi risposta mingħand l-Artistic Director tat-Teatru Manoel fejn qed jgħid li l-kostumi ta' artistic value have all been inventorised and now exhibited fil-Mużew tat-teatru, and a printed catalogue listing same is also available.  Qed jgħid ukoll li kellu numru ta' laqgħat ma' l-Awditur Ġenerali, liema laqgħat ġew successfully concluded, records of costumes used in theatrical representations are being kept regularly and costumes are being inventorised according to method agreed with representatives of the Audit Office.  Imbagħad qalilna wkoll li an accounts clerk has been earmarked to control the monies received via the wardrobe transactions.  Mid-dehra meta joħorġu xi kostumi jiċċarġjaw tagħhom u appuntaw accounts clerk biex jieħu ħsieb dawk il-flus.  

  THE CHAIRMAN:  Min-naħa ta' l-awditur, sodisfatt bil-follow-up li sar mill-Ministeru ta’ l-Edukazzjoni?

  IS-SUR JOSEPH G. GALEA:  Iva, tant li bħala ripple effect ġara li ċerti kostumi li kien hemm, l-istess Manoel Theatre għamlu mużew ad hoc għalihom. 

  THE CHAIRMAN:  Hawn aktar kummenti jew mistoqsijiet fuq l-“Arts”?  Ma jidhirx li hawn u allura nistgħu nittrattaw "Museums", jiġifieri paġni 107 sa 113 tar-rapport ta' l-1997.

  IS-SUR FREDERICK FEARNE:  L-ewwelnett irrid ngħid li d-Director of Museums m'huwiex qiegħed hawn għax inzerta qiegħed imsiefer u se nagħti more or less il-background jien.

  Donnu wieħed mill-iktar punti li tqajmu huwa li f'ċerti mużewijiet kien qed jinżamm xi excess of cash on sites.  Kien sar arranġament biex kemm jista' jkun ma jinżammux flus fl-entrance tal-mużewijiet u l-proċedura had actually been approved by the Ministry of Finance u kienet implimentata, pero' kien hemm xi oġġezzjoni mill-Union Ħaddiema Magħqudin (UĦM) dwar din il-proċedura u kienet reġgħet waqfet.  

  Id-Dipartiment tal-Mużewijiet qed jaħseb li din il-problema tittaffa jekk jiġu appointed  museum officers.  Kienu saru xi interviews, pero’ se jkollhom jerġgħu jsiru u fil-fatt qed isiru bħalissa.  Once li jkollna l-museum officers,  il-problema ta' excessive cash on site issolvi ruħha għaliex kull museum officer ikun jista' jiddeposita l-flus immedjatament fin-nearest bank.  Dan isolvi wkoll il-problema ta’ uffiċjal li jrid joqgħod idur minn mużew għal ieħor jiġbor il-flus hu, ħaġa li fiha l-perikli tagħha.  Dan huwa more or less il-mod ta’ kif qed naħsbu li se tiġi tackled il-problema.  Forsi konna tajna wieħed x’jifhem li din kellha tiġi tackled qabel, pero' kif diġa’ għidt, ma laħqux ġew appointed dawn l-uffiċjali.

  ONOR. GEORGE PULLICINO:  Xtaqt nistaqsi proprju fuq dan il-punt.  Safejn naf jien kienet saret public call għal dawn il-museum officers.  Tista’ tgħidilna  x'kienu d-diffikultajiet li minħabba fihom il-perijodu biex jiġu ngaġġati dawn il-museum officers twal daqshekk?

  IS-SUR FREDERICK FEARNE:  Iva, fil-fatt kienet saret call għal dawn il-museum officers - mingħalija it was an internal call għaliex dawn isiru mill-gwidi -  kienu saru l-interviews u kien anke ħareġ ir-riżultat.  Imma mbagħad ġara li saru  xi oġġezzjonijiet mill-unions, mingħalija mill-General Workers' Union (GWU), which went back to the Public Service Commission (PSC) li min-naħa tagħha deherilha li l-interviewing process kellu jerġa' jsir.  Fil-fatt l-appointment ta’ dawn il-museum officers kien jiddependi minn interview u mir-riżultat li kienu kisbu fil-kors li kellhom jagħmlu.  Issa erġajna informajna lil kulħadd li se jerġgħu jsiru l-interviews, ovvjament taħt il-PSC, jiġifieri it’s a PSC excercise.  

  ONOR. GEORGE PULLICINO:  Jien jidhrili li kienet saret sejħa wkoll għal museum curators, kienu saru l-interviews u safejn naf jien għadhom ma ġewx appointed lanqas.

  IS-SUR FREDERICK FEARNE:  Yes, but they’re a different category.  Kienet saret call għal ħames museum curators - dak iż-żmien kont għadni m'iniex permanent secretary jien - u meta saru l-interviews inqalgħet xi diffikulta', vis-a-vis xi tnejn minnhom, rigward il-qualifications għaliex meta ġew biex jidentifikaw il-qualifications sabu li kien hemm xi ambigwita'.  Fiż-żewġ każijiet fejn ma kienx hemm ambigwita', jiġifieri fejn il-qualifications kienu ċari u ma kienx hemm diffikulta', inħarġilhom l-appointments, pero’ l-oħrajn they had to go back.  Fil-fatt issa appik li toħroġ call oħra bi qualifications iktar specific li ma jħallux dubji dwar  min jista' japplika u min le.

  THE CHAIRMAN:  L-Onor. Mangion.

  ONOR. CHARLES MANGION:  Fir-rapport ta’ l-awditur hemm riferenzi għal diversi paintings.  Jiena xtaqt inkun naf jekk id-Dipartiment tal-Mużewijiet, meta jitqassmu xi  paintings fil-ministeri u fid-dipartimenti, jibqax hu responsabbli għalihom, fis-sens li jibqa' jsegwihom, jara fejn ikunu u fejn eventwalment jispiċċaw.  Tajjeb li ngħid - din aktar forsi bħala personal explanation - li meta fl-1996 jien dħalt fil-Minsteru tal-Ġustizzja, jiġifieri fil-House of Catalunya, il-permanent secretary mal-ewwel kien ġibidli l-attenzjoni għall-fatt li dawn il-paintings kienu nieqsa.  Fl-ewwel ġimgħa stess jien kont ordnajt li jsir inventarju ta' dak kollu li kien hemm fil-ministeru, pero’ dawn kienu diġa' missing as far as I am aware.  Pero’ apparti minn din il-personal explanation, jien xtaqt inkun naf il-proċedura li tintuża mid-dipartiment biex jiġu segwiti dawn il-paintings.  

  ONOR. GEORGE PULLICINO:  Biex norbot proprju ma' dak li qal l-Onor. Mangion, jien xtaqt nistaqsi jekk fil-fatt il-mużew jibqax isegwi, għaliex mill-esperjenza tiegħi ta' dawn il-ftit xhur nista’ ngħid li meta ċerti ministeri jiċċaqilqu  minn post għal ieħor, jieħdu magħhom ċerti paintings.  Jiġifieri meta saru dawn il-findings, wieħed iċċekkja jekk fil-fatt dawn humiex f'xi post ieħor jew inkella fittixnihom hemmhekk u la ma sibnihomx hemmhekk qed ngħidu li ma nstabux?  

  IS-SUR FREDERICK FEARNE:  Rigward il-paintings - u mhux paintings biss imma anke oġġetti prezzjużi oħra, bħal għamara u ċeramika - li nista' ngħid huwa li d-Dipartiment tal-Mużewijiet għandu inventarju pictorial tagħhom u anke nota ta' fejn suppost qegħdin.  Kif qed tgħidu intom, sfortunatament li jiġri hu li jkun hemm bdil ta' uffiċini, jiċċaqlaq xi oġġett minn dak l-uffiċċju konċernat u ma jiġix avżat id-Dipartiment tal-Mużewijiet.    Issa kull dipartiment suppost għandu uffiċjal inkarigat mill-inventarji tiegħu.

  ONOR. CHARLES MANGION:   Imma d-Dipartiment tal-Mużewijiet ma jikkontrollax ukoll?

  IS-SUR FREDERICK FEARNE:  As far as the Museums Department is concerned, kulma jkollu huwa li fit-“tali” kamra suppost hemm it-“tali” pittura, u għandhom ukoll ir-ritratti tagħhom.  Jekk imbagħad tiċċaqlaq xi ħaġa minn post għall-ieħor u dawn ma jiġux infurmati, ovvjament ma jistgħux ikunu jafu għaliex  dawn ma jistgħux ikunu kullimkien all the time.  Per eżempju, fil-ministeru tagħna  nstabu numru ta’ oġġetti, mingħalija tmienja, li m'humiex f'posthom, biex ma ngħidx neqsin, pero’ nista’ ngħid li  s’issa diġa’ nstab li tlieta minnhom qegħdin f’postijiet oħra.  

  ONOR. CHARLES MANGION:  Sa l-1997, skond ir-rapport ta’ l-awditur, jidher li kien hemm xi pittura nieqsa.  Tista’ taġġornana fuq il-progress li għamel il-ministeru f’dan ir-rigward?

   IS-SUR FREDERICK FEARNE:  Jiena li nista' ngħid huwa li very recently id-Dipartiment tal-Mużewijiet qed jibgħat persuna on site, li flimkien ma' l-uffiċjal inkarigat tad-dipartiment - almenu hekk hu l-każ fil-ministeru tagħna - iddur mal-post u tiċċekkja eżattament fejn qegħdin dawk l-affarijiet li jidhru fuq l-inventarju tagħhom. Jekk jinstab li fit-tali kamra suppost li hemm it-tali oġġett u dan ma jinstabx, ovvjament jagħmlu nota tiegħu. 

  ONOR. CHARLES MANGION:  Rigward dawn li qegħdin imsemmija speċifikament fir-rapport x’ġara? 

  IS-SUR FREDERICK FEARNE:  Minn dawk instabu tlieta; tnejn minnhom diġa' avżaw lill-awditur bihom u dwar l-ieħor għadhom ma avżawhx.

  THE CHAIRMAN:  L-Onor. Pullicino.

  ONOR. GEORGE PULLICINO:  Mr Chairman, fir-rapport stess l-Awditur Ġenerali jgħid li:  

“Consequently it does not mean that the items referred to above are the only ones that are missing throughout all government buildings.”

Għalhekk naħseb li tajjeb li ninnotaw, speċjalment l-istampa, li dawk il-paintings li hemm imniżżlin fil-lista mhux neċessarjament huma missing imma jista’ jkun li qegħdin f’uffiċini oħrajn u l-movements tagħhom ma ġewx irrapportati lid-Dipartiment tal-Mużewijiet.

  ONOR. CHARLES MANGION:  Jien xtaqt nissuġġerixxi lill-permanent secretary sabiex iħeġġeġ lid-Dipartiment tal-Mużewijiet biex flimkien mal-permanent secretaries tal-ministeri konċernati jagħtu rendikont ta’ matul is-sena 1998/99 ħalli dawn il-queries jiġu kjarifikati.  Jien naħseb li a work of art, fl-aħħar mill-aħħar jiġi traced u jinstab. 

  THE CHAIRMAN:  L-Onor. Abela

  ONOR. CARMELO ABELA: Jiġifieri, Sur Fearne, jien fhimt sew li f’kull dipartiment hemm persuna responsabbli mill-inventarju?

  IS-SUR FREDERICK FEARNE:  Iva, hekk suppost.

  ONOR. CARMELO ABELA:  Hemm written instructions li jgħidu li meta tiċċaqlaq jew tiżdied xi ħaġa li għandha ċertu valur għall-fini tal-mużewijiet, id-dipartiment huwa obbligat li jinforma bil-miktub lid-Dipartiment tal-Mużewijiet?   Jekk inhu hekk allura n-nuqqas ġej ukoll min-naħa tad-dipartimenti, għalkemm ovvjament jista’ jkun każ fejn wieħed sempliċement ikun nesa.

  Ħaġa oħra li xtaqt ngħid hija li meta jkun hemm xi ċaqliq min-naħa tad-dipartiment jew ministeru, minħabba li l-mużewijiet ovvjament għandhom limited human resources, jinformaw minn qabel li dak ikun se jiċċaqlaq biex forsi jekk ikun possibbli jintbagħat xi ħadd  on site ħalli jiċċekja magħhom jew inkella at a later stage jmur fid-dipartiment jew fil-ministeru biex jagħmel updating tar-records tiegħu flimkien mal-persuna responsabbli mill-inventarju.  Dan qed ngħidu bħala suġġeriment għaliex kif qal aktar kmieni s-Sur Fearne, m'huwiex possibbli li wieħed ikun kullimkien fl-istess ħin.

  IS-SUR FREDERICK FEARNE:  L-uffiċjali inkarigati mill-inventarji għandhom very clear instructions  ta' kif għandhom jimxu sabiex iżommu inventarju ta' kollox u biex iżommuhom up-to-date, immaterjali minn jekk l-oġġetti humiex prezjużi jew le. Fejn jidħol patrimonju Malti veru li  għandu jkun hemm iktar link bejn id-Dipartiment tal-Mużewijiet u l-uffiċjali konċernati, pero' to be fair ma' l-uffiċjali konċernati, irrid ngħid li meta xi ħadd iċaqlaq l-affarijiet, għandu jkun prudenti biżżejjed li jinfurmahom għaliex jiġri li jidħol xi ħadd f'xi uffiċċju, ma jogħġbux ċertu inkwatru, ineħħih minn hemm, u all of a sudden issibu fl-istores jew x'imkien ieħor.  Jiġifieri jien naħseb li jrid ikun effort kollettiv.

  THE CHAIRMAN:   Aktar kummenti fuq il-mużewijiet in ġenerali?  L-Onor.  Muscat.

  ONOR. CLAUDE MUSCAT:  Kien hemm xi kwestjoni fuq il-kontroll tat-tickets għad-dħul fil-mużewijiet?

  IS-SUR FREDERICK FEARNE:  Rigward il-kontroll tat-tickets nista' ngħid li bħalissa qed ikun hemm aktar surprise inspections; fejn instabu nuqqasijiet ittieħdu passi dixxiplinarji, anke kriminali.  Nista' ngħid ukoll li r-riżultat deher anke fid-dħul u qegħdin naħsbu wkoll - fil-fatt ninsabu at  an adjudicating stage - sabiex indaħħlu a computerised ticketing system ħalli kemm jista' jkun nippruvaw innaqsu mill-human element.  Din għandna l-ħsieb li nagħmluha b'mod gradual,  għalissa għandna maħsuba tliet pilot sites, 'il quddiem naraw kif nespandu għal sites oħra.

  THE CHAIRMAN:  L-Onor. George Pullicino.

  ONOR. GEORGE PULLICINO:  Jiena xtaqt nistaqsi proprju fuq din tat-ticketing.  X'inhi r-raġuni li sal-lum se nibdew millenju ġdid u Malta hija wieħed mill-ftit pajjiżi - apparti ċerti pajjiżi ta' l-Ewropa tal-Lvant - fejn ma tistax tħallas bi credit card biex tidħol ġo mużew tal-gvern?  Apparti li turist ma tantx jieħu impressjoni tajba meta ma jkunx jista' jħallas bi credit card, naħseb li dan huwa mod effettiv għad-dipartiment kif iżomm aktar kontroll fuq is-sistema tat-ticketing.  

  IS-SUR FREDERICK FEARNE:  Kulma nista' ngħidlek huwa li l-kumment tiegħek huwa wieħed validu u qed jiġi nnotat.  I would imagine li bit-ticketing system li se ndaħħlu jiġu aċċettati l-credit cards ukoll, pero' jien ma dħaltx fid-dettall tekniku tagħha u allura ma nafx nirrispondik.  

  THE CHAIRMAN:  L-Onor. Abela.

  ONOR. CARMELO ABELA:  Xtaqt nistaqsi xi ħaġa fuq il-persuni li huma nkarigati mir-restawr.  Jien naf li hemm nuqqas ta' personnel f'dan il-qasam u li x-xogħol li hemm bżonn isir huwa pjuttost kbir.  Hemm xi ħsieb li jiġu mpjegati aktar nies mid-Dipartiment tal-Mużewijiet biex jagħmlu dan ix-xogħol?

  IS-SUR FREDERICK FEARNE:  Kien sar eżerċizzju mill-MEU dwar il-manpower kollu tal-mużewijiet u qegħdin naraw kif nistgħu nimplimentaw is-suġġerimenti li tawna.  Bdejna nimlew il-postijiet ta' kuraturi, se nkomplu bl-assistenti kuraturi u nibqgħu neżlin skond fejn hemm il-bżonnijiet.  Tajjeb hawnhekk ngħid li dawn in-nies mhux dejjem issibhom off the shelf.

  THE CHAIRMAN:  Hawn aktar kummenti fuq dak li jikkonċerna mużewijiet?  Jidher li m'hawnx kummenti u allura nistgħu ngħaddu għad-Dipartiment ta' l-Edukazzjoni, jiġifieri paġni 106 u 107 tar-rapport ta' l-1997. Fil-fatt hawn żewġ items; audit enquiry dwar excess expenditure in allowances and free milk, u  follow-up audit ta' l-International School of English.  Hawn kummenti?  L-Onor. Pullicino.

  ONOR. GEORGE PULLICINO:  F'paġna 107 ir-rapport jgħid li: The Department has also failed to submit the statement for year ending 31st December 1997. Jista' xi ħadd jgħidilna jekk minn meta ġie ppubblikat dan ir-rapport kienx hemm żviluppi u jekk id-dipartiment fil-fatt issottomettiex dan l-istatement? 
  IS-SUR CHARLES MIZZI (Direttur Ġenerali):  Proprjament l-iżviluppi li ġraw f'dan il-każ huma tali li naħsbu li l-accounts li kienu qegħdin isiru f'din is-set-up ma kenux qed ikunu għal kollox professjonali.  Aħna naħsbu li l-fatt li kienu qed idaħlu Lm40,919 meta kienu qed jistennew li jdaħlu Lm80,000 huwa minħabba   li din l-iskola li meta bdiet, madwar 20 sena ilu, kienet waħidha, bil-kompetizzjoni li kien qed ikun hawn, f'daqqa waħda kienet qiegħda tmur lura, kienet qed timxi b'ċertu atteġġjament - ma nafx jekk huwiex ta' public service - li kien qed iġegħelha tmur lura.  Issa fil-fatt dħalna f'agreement ma' l-MUS, fis-sens li din il-iskola issa qiegħda tuża attrezzamenti ta' l-Universita', u l-istess Universita' tgawdi mill-profit li jkun hemm.  Aħna naħsbu li bil-move li qiegħda ssir, jiġifieri li issa se jibda jkun hemm l-isem ta' l-Universita' aktar milli l-isem ta' International School of English immexxija mill-education division, se terġa' tagħti skop biex il-profitt - li kien qed jonqos imma li qatt ma rreġistra bħala telf - jerġa' jitla'.  

  ONOR. GEORGE PULLICINO:  Jiena napprezza l-isforzi li qed jagħmel id-dipartiment, pero' inħossu nuqqas kemmxejn serju li d-dipartiment jiġi mitlub biex jagħti statement u dan jibqa' ma jagħtihx. Fil-fatt jiena fuq hekk kont qed nistaqsi.  Jiġifieri sal-lum, wara l-pubblikazzjoni ta' dan ir-rapport, dak l-istatement ingħata?  Jien naħseb li hu xieraq li jingħata; issa jekk kien hemm affarijiet mgħawġa għandu jingħata l-istatement u jgħid li huma mgħawġa, imma l-istatement għandu jingħata jekk ġie mitlub.  

  IS-SUR MARIO CACCIOTTOLO (Director, Finance and Administration):  Ftit ta' żmien ilu kont kellimt lill-uffiċjal li kien inkarigat minn dan ix-xogħol u qalli li qiegħed jiġbor id-data neċessarja.   Li ġara kien li matul l-1997 dan ix-xogħol kien jagħmlu bniedem wieħed biss u peress li nzerta kellu xi problemi,  waqa' lura fix-xogħol.  Illum nistgħu ngħidu li reġa' qiegħed f'postu fis-sens li jinsab kalm u nisperaw li within a few weeks ikun jista' jiġbrilna l-informazzjoni li għandna bżonn ħalli  nagħtu l-istatement lill-awditur.

  THE CHAIRMAN:  Aktar kummenti?  L-Onor. Charles Mangion.

  ONOR. CHARLES MANGION:  Peress li fir-rapport qed jingħad li kien hemm  excess in expenditure kemm fuq allowances kif ukoll fuq il-free milk, jista' s-Sur Fearne jgħidilna x'inhuma dawn l-allowances li hemm riferenza għalihom u anke jekk illum għandux spjegazzjoni għal dan l-eċċess?

  IS-SUR FREDERICK FEARNE:  Rigward il-free milk irrid ngħid li mill-1997 'il hawn bdejna nagħtu l-flus lill-iskejjel biex il-ħalib jiġi purchased at school level.  Pero' qabel ma aħna għaddejna r-responsabbilta' lill-iskejjel ridna nkunu ċerti li jkun hemm a clean sheet u dehrilna li l-ewwel għandhom jitħallsu l-arrears.  Dak kien more or less l-eċċess, jiġifieri l-arrears.  Fil-fatt hawnhekk irrid ngħid li morna ħafna aħjar bis-sistema kif ġiet introdotta. 

  Rigward l-allowances hawnhekk għandi nota li tgħid li kien hemm ħlas ta' arrears paid to the instructor grades in connection with re-organisation agreement u allura f'dan il-każ ukoll kien hemm l-excess minħabba arrears.

  THE CHAIRMAN:  Hawn aktar kummenti?  Ma jidhirx li hawn u għalhekk nirringrazzja lill-uffiċjali tal-Ministeru ta' l-Edukazzjoni u naħseb li nistgħu naġġornaw il-laqgħa għal nhar l-Erbgħa, 24 ta' Frar, fejn inkomplu niddiskutu r-Rapport ta' l-Awditur għas-sena 1997, eżattament il-Ministeru għall-Kummerċ, il-Ministeru tal-Finanzi, u l-Kunsilli Lokali li dak iż-żmien kienu jaqgħu taħt il-Ministeru tal-Ġustizzja u li llum jagħmlu parti mill-Uffiċċju tal-Prim Ministru. Nirringrazzja lil kulħadd.

Fit-8.17p.m. il-Kumitat aġġorna għal nhar l-Erbgħa, 24 ta' Frar, 1999, fis-6.30p.m.


